
JAWAPAN

Ahli Yang Berhormat,

Tanjung City Marina telah berjalan dan beroperasi dengan lancar sejak 

tahun 2005. Walau bagaimanapun berlaku kerosakan pada sebahagian 

struktur Cerucuk dan beberapa pontoon berikutan keadaan rebut yang 

Iuar biasa pada tahun 2007 dan 2012.

Pada awal 2013, pontoon-pontoon ini telah dibuka dan didaratkan bagi 

memastikan struktur yang rosak tersebut tidak hanyut dan 

membahayakan pelayaran kapal-kapal lain. Memandangkan kerosakan 

di Tanjung City Marina adalah disebabkan oleh keadaan ribut yang Iuar 

biasa, maka persoalan terhadap tindakan kepada kontraktor yang terlibat 

tidak timbul.

Sememangnya terdapat perancangan bagi membangunkan semula 

kawasan sekitar Swettenham Pier Cruise Terminal yang merangkumi 

Tanjung City Marina dan gudang-gudang lama dalam satu 

pembangunan yang menyeluruh. Walau bagaimanapun, terdapat isu 

hakmilik tanah di Swettenham Pier Cruise Terminal yang masih belum 

diselesaikan antara Kerajaan Negeri Pulau Pinang dan Suruhanjaya 

Pelabuhan Pulau Pinang. Sehubungan itu, rancangan pembangunan 

bersepadu tersebut ditangguhkan dahulu sehingga isu hak milik tanah 

berkenaan diselesaikan.


